
Монгол Улсын Их Хурлын 2017 оны хаврын ээлжит 

чуулганы Хууль зүйн байнгын хорооны  4 дүгээр

сарын 19-ний өдөр /Лхагва гараг/-ийн  
хуралдааны гар тэмдэглэл

Хууль зүйн байнгын хорооны дарга Ш.Раднаасэд ирц, хэлэлцэх асуудлын дарааллыг танилцуулж, хуралдааныг даргалав.

Ирвэл зохих 19 гишүүнээс 12 гишүүн ирж, 63.1 хувийн ирцтэйгээр хуралдаан  16 цаг 00 минутад Төрийн ордны “Жанжин Д.Сүхбаатар” танхимд эхлэв. 

Чөлөөтэй: О.Батнасан, Ц.Гарамжав, Ж.Ганбаатар, Н.Оюундарь, Л.Мөнхбаатар, Д.Цогтбаатар, С.Эрдэнэ.


Хэлэлцэх асуудлын дараалалтай холбогдуулан Улсын Их Хурлын гишүүн Л.Болд Ц.Нямдорж нар үг хэлэв.

Нэг. Прокурорын тухай /шинэчилсэн найруулга/ хуулийн төсөл болон холбогдох бусад хуулийн төсөл /Засгийн газар 2017.04.18-ны өдөр өргөн мэдүүлсэн, төслийн үзэл баримтлалыг хэлэлцэх эсэх/

Хэлэлцэж буй асуудалтай холбогдуулан Хууль зүй, дотоод хэргийн яамны төрийн нарийн бичгийн дарга Г.Баясгалан, Улсын Ерөнхий прокурорын орлогч Л.Амгаланбаатар, Хууль зүй, дотоод хэргийн яамны Хууль зүйн бодлогын газрын дарга П.Сайнзориг, мөн хэлтсийн мэргэжилтэн Б.Гантуяа Улсын Ерөнхий прокурорын туслах, Дүн шинжилгээ судалгаа, хяналт шалгалтын хэлтсийн дарга Б.Бат-Орших нар оролцов.

Хуралдаанд Хууль зүйн байнгын хорооны ажлын албаны ахлах зөвлөх Б.Баасандорж, референт П.Хулан, Ч.Батбямба нар байлцав.

Хууль санаачлагчийн илтгэлийг Хууль зүй, дотоод хэргийн сайд С.Бямбацогт танилцуулав.

Хууль санаачлагчийн илтгэлтэй холбогдуулан Улсын Их Хурлын гишүүн Ж.Батзандан, Ц.Нямдорж, Ш.Раднаасэд нарын тавьсан асуултад Хууль зүй, дотоод хэргийн сайд С.Бямбацогт хариулж, тайлбар хийв.

Улсын Их Хурлын гишүүн Ц.Нямдорж, Х.Нямбаатар, Ж.Батзандан нар үг хэлэв.

Ш.Раднаасэд: - Прокурорын тухай /шинэчилсэн найруулга/ хуулийн  төсөл болон холбогдох бусад хуулийн төслийн үзэл баримтлалыг чуулганы нэгдсэн хуралдаанаар оруулж хэлэлцүүлэх нь зүйтэй гэсэн саналыг дэмжье гэсэн санал хураалт явуулъя. 

Зөвшөөрсөн:        12


Татгалзсан:

0


Бүгд:

         12


100 хувийн саналаар дэмжигдлээ.

Байнгын хорооноос гарах санал, дүгнэлтийг Улсын Их Хурлын гишүүн Л.Мөнхбаатар Улсын Их Хурлын чуулганы нэгдсэн хуралдаанд танилцуулахаар тогтов. 

 Прокурорын тухай /шинэчилсэн найруулга/ хуулийн төсөл болон холбогдох бусад хуулийн төслийг хэлэлцүүлэгт бэлгэх үүрэг бүхий ажлын хэсгийн ахлагчаар Улсын Их Хурлын гишүүн Л.Мөнхбаатарыг томилов.

Уг асуудлыг 16 цаг 47 минутад хэлэлцэж дуусав.

Хоёр.Шүүхийн шийдвэр гүйцэтгэх тухай /шинэчилсэн найруулга/ хуулийн төсөл болон хамт өргөн мэдүүлсэн бусад хуулийн төсөл /Засгийн газар өргөн мэдүүлсэн, төслийн үзэл баримтлалыг хэлэлцэх эсэх/

Хэлэлцэж буй асуудалтай холбогдуулан Хууль зүй, дотоод хэргийн яамны төрийн нарийн бичгийн дарга Г.Баясгалан, мөн яамны Хууль зүйн бодлогын газрын дарга П.Сайнзориг, мөн газрын ахлах мэргэжилтэн Я.Жавхлан, Шүүхийн шийдвэр гүйцэтгэх ерөнхий газрын дарга Ц.Амгаланбаяр, мөн газрын дэд дарга Г.Туулхүү, Санхүү, эдийн засгийн хөгжлийн тасгийн дарга Н.Мөнхжаргал, Хууль сахиулах их сургуулийн Шүүхийн шийдвэр гүйцэтгэх сургуулийн захирал Н.Гантулга  нар оролцов.

Хуралдаанд Улсын Их Хурлын Тамгын газрын Хууль, эрх зүйн хэлтсийн дарга Э.Түвшинжаргал, Хууль зүйн байнгын хорооны ажлын албаны ахлах зөвлөх Б.Баасандорж, референт Ч.Батбямба нар байлцав.

Хууль санаачлагчийн илтгэлийг Хууль зүй, дотоод хэргийн сайд С.Бямбацогт танилцуулав.

Хууль санаачлагчийн илтгэлтэй  холбогдуулан Улсын Их Хурлын гишүүн Л.Болд, Ц.Нямдорж нарын тавьсан асуултад Хууль зүй, дотоод хэргийн сайд С.Бямбацогт, Хууль зүй, дотоод хэргийн яамны төрийн нарийн бичгийн дарга Г.Баясгалан хариулж, тайлбар хийв. 

Улсын Их Хурлын гишүүн Ж.Батзандан Улсын Их Хурал дахь Ардчилсан намын бүлгээс Шүүхийн шийдвэр гүйцэтгэх тухай /шинэчилсэн найруулга/ хуулийн төсөл болон хамт өргөн мэдүүлсэн бусад хуулийн төслийн үзэл баримтлалыг хэлэлцэх эсэх асуудлаар ажлын 5 хоногийн хугацаатай завсарлага авч байгаа тухайгаа мэдэгдэж, уг асуудлаар завсарлага авав.
 
Хуралдаан 1 цаг 03 минут үргэлжилж 17 цаг 03 минутад өндөрлөв. 

Тэмдэглэлтэй танилцсан: 

ХУУЛЬ ЗҮЙН БАЙНГЫН 


ХОРООНЫ ДАРГА     


           
Ш.РАДНААСЭД

Тэмдэглэл хөтөлсөн: 

ПРОТОКОЛЫН АЛБАНЫ 


ШИНЖЭЭЧ






П.МЯДАГМАА
Монгол Улсын Их Хурлын 2017 оны хаврын ээлжит 

чуулганы Хууль зүйн байнгын хорооны 4 дүгээр сарын 

19-ний өдөр /Лхагва гараг/-ийн  хуралдааны 

дэлгэрэнгүй тэмдэглэл

Ш.Раднаасэд: -Байнгын хорооны гишүүдийн өдрийн амгаланг айлтгая. 4 дүгээр сарын 19-ний өдрийн хуралдаан нээснийг мэдэгдье. Байнгын хороогоор өнөөдөр хоёр асуудал хэлэлцэнэ. 

1.Прокурорын тухай хуулийн шинэчилсэн найруулгын төсөл, хэлэлцэх эсэх.

2.Шүүхийн шийдвэр гүйцэтгэх тухай хуулийн шинэчилсэн найруулгын төсөл байгаа. Хэлэлцэх эсэхийг нь шийднэ. Хэлэлцэх асуудлаар өөр саналтай гишүүн байна уу. Нямдорж гишүүн асуулт асууя. 

Ц.Нямдорж: -4 сарын 18 гэдэг чинь хэзээ юм бэ. Тэгээд өчигдөр өргөн мэдүүлээд өнөөдөр Их Хурлын албаны бүтцээр яриад эхэлдэг чинь болж байгаа юм уу. 2, 3 хоногийн өмнө хуулийн төсөл тараадаг, гишүүд нь танилцдаг. Танилцсаны дараа хэлэлцэх шаардлага хангасан талаараа ярилцаж байж, хангаагүй бол шаардлагагүй гэж үзэх, хангасан бол цаашаа явъя гэдгээ ярьдаггүй юм уу. Энэ чинь дайн болон дайн бүхий байдал үүсээгүй байгаа л гэж ойлгоод байгаа шүү дээ. Ямар юм болоод ингээд оруулж ирээд гишүүдэд танилцуулах бололцоо өгөхгүйгээр ингэж хургачуулаад байгаа юм. Энэ дээр Байнгын хорооны удирдлагаас тайлбар авмаар байна. Энэ Засгийн газрынхан ийм юм оруулж ирчхээд энэ хам хум зүтгүүлдгээ одоо болих хэрэгтэй. Хууль нь байж л байгаа шүү дээ. Тэгээд ядаж л гишүүдэд энэ төсөлтэйгөө танилцаад эрээчээд ойлгох ийм бололцоо олгооч. Хуультай шүү дээ. 

Яагаад ингэж байгаа юм бэ. Тайлбар авмаар байх юм. Энэ 65-ын бүлэг гэдэг юм чинь том бүлэг гэдэг юм чинь ингэж хуйсганаад ирэхээрээ л том алдаа гаргадаг шүү дээ. Томын зовлонг үүрч даарч сурах ёстой байдаг юм л даа. Энэ дотроо эрүүл саруул болно болохгүй гэдэг үг байж энэ наад юм чинь шүүлтүүрээр орж гарна шүү дээ. Байнга л нэг ийм юм хийгээд байх юм. Ямар учиртай юм бэ өчигдөр өргөн мэдүүлчхээд одоо хувилж бид нарын ширээн дээр тавьчхаад, одоо хэлэлцэнэ гэж эхэлдэг чинь ямар учиртай юм бэ. Ямар гээчийн арга барил оруулж ирээд байгаа юм. Энэ чинь таалагдахгүй байна. 

Ш.Раднаасэд: -Би тайлбар хийе. Дэгийн хуулийн дагуу гурав хоногийн дотор хувилж тараах ёстой. Гурав хоногоос цааш хэлэлцэнэ гэсэн заалт байхгүй. Хоёрдугаарт 7 сарын 1-нээс өмнө Эрүүгийн болон Эрүүгийн байцаан шийтгэх хуультай хамт хэрэгжиж явах ийм зохицуулалт энэ хуулинд байгаа. Хэлэлцэх эсэхийг нь шийдэж яваад хэлэлцэх нь бол гарцаагүй. Хэлэлцэх эсэхийг нь шийдэх явах замдаа ажлын хэсгээ цаг хугацааны хувьд жаахан эрт ажиллуулъя гэж бодсон юм. Эрүү биш, зөрчил, зөрчлийн процессын ажлын хэсэг маш удаан явж байгаа. Тийм учраас энэ бүгдтэй нь хурдан нийлүүлэх үүднээс бас хоцорчих вэ гэж урьдчилан сэргийлэх үүднээс өнөөдөр ингээд хэлэлцье гэж ярьсан юм. Болд гишүүн. 

Л.Болд: -Баярлалаа. Тэгэхээр Нямдорж гишүүнтэй би бол санал нэг байна. Ялангуяа энэ хуулиуд өөрөө их анхаарал татсан ийм хуулиуд байгаа. Тэгээд өмнөх Их Хурлын үед миний хувьд энэ хуулиудын эргэн татагдсан энэ таван хуулийн ажлын хэсгийн ихэнхэд нь орж байсан. Яг өнөөдөр өргөн баригдаж байгаа энэ хуулийн ажлын хэсгийг ахалж байсан. Тэгээд энэ хооронд буцааж татаад Засгийн газар үнэхээр ямар ямар асуудлаар нь нааштай дэвшилттэй ийм алхам хийсэн юм. Ямар асуудлаар нь ухралт хийж байна. Энийг бид дүгнэх шаардлагатай. Тэгэхгүй бол үнэхээр энэ бол маш эмзэг энэ эрх зүйн тогтолцоо нийгмийн амьдрал үйл ажиллагааны хамгийн нандин ийм харилцаануудыг бол зохицуулах зайлшгүй шаардлагатай байгаа. Тэгээд өөрөө бол нэлээд тодорхой хүний эрхийн чиглэлээр ухралтууд гараад байгаа гэдэг ийм ойлголт бидэнд бол байнга ирж байна л даа. Маш олон өргөдөл, гомдол. Тэгээд өмнөх бүх Их Хуралд би дандаа Хүний эрхийн дэд хороонд ажиллаж байсан. 

Хамгийн сүүлд хүний эрхийн дэд хорооны дарга байсан. Тэгээд энэ Их Хуралд бол энэ мэргэшсэн ажлаараа 1990 оноос хойш бол би энэ чиглэлээр мэргэшиж ажиллаж байгаа. Энэ дэд хороонд оръё гэсэн намайг ямар шалтгаанаар юм бүү мэд энэ дэд хороонд оруулаагүй. Бид бол тухайн үедээ бас улс төрийн соёл гаргаад хүний эрхийн дэд хороо бол сөрөг хүчнээс даргалуулах сөрөг хүчний төлөөллийг түлхүү оруулах ийм соёлыг бол хэвшүүлж байсан л дээ. Тэгээд 65-ын бүлэг бол үнэхээр өөрийнхөө хүч бярыг амтагдуулж Хүний эрхийн хороог хүртэл хүч түрэн 9 гишүүний 7 нь бүрдүүлээд даргыг нь томилж ажиллуулаад өнөөдөр бол хүний эрхийн тал дээр энэ хороо маань тэр хүлээлтийг биелүүлэх хэмжээнд энэ хүний эрхийнхээ нөхцөл байдалд таарсан хэмжээнд нь ажиллаж байна уу, үгүй юу гэдэг дээр бол бид Байнгын хороогоор авч хэлэлцэх шаардлага байгаа юу. 


Миний хувьд бол хэлэлцэх асуудалд хүний эрхийн дэд хорооны бүрэлдэхүүн. Үүнд сөрөг хүчний төлөөллийг ядаж нэг хүнээр нэмж өгөөч. Тээгээд нэг хүнээр нэмж өгөх юм бол би бас бүлэг дээрээ саналаа гаргаад Хүний эрхийн дэд хороонд ормоор байна. Энэ чиглэлээр бол эхлүүлж байсан олон ажлууд бий. Судалгааны ажлууд, сар бүр хүний эрхийн байгууллагуудтай хэлэлцүүлэг хийдэг. Энэ сууж байгаа байгууллагуудын үйл ажиллагаатай байнга мониторинг хийдэг байнга хамтран ажилладаг тусалж дэмждэг хуулийг нь өргөн барьдаг ажлын хэсгүүд нь орж ажилладаг ийм л байсан юм. Одоо энэ бололцоогүй болоод байгаа юм. Энэ бол миний хувьд бол үнэхээр харамсалтай байна. Ер нь бол төрийн санамж гэдэг чинь гишүүдээрээ дамжиж дараа дараагийн Их Хуралд залгамжилж ч байх ёстой. Яахаараа Монгол ардын нам өнөөдөр ийм олонх болчхоод хувийн компанийн үйл ажиллагааг зохицуулж байгаа юм шиг ажил хийх ёстой хүмүүсийг ажлыг нь хийлгэдэггүй, хүн үүрэг хүлээе, чаддаг мэддэг ажлаа хийе гээд байхад тэр бололцоог нь олгодоггүй ийм хойрго хандаж байгааг би ойлгохгүй байгаа байхгүй юу. Энийг Байнгын хороон дарга байнгын хороогоор хэлэлцэж хүний эрхийн хорооны бүрэлдэхүүнийг шийдэж өгөөч. 


Би даргалъя гэж гуйгаагүй. Нэгэнт та нар даргаа авдгаараа ав. Гэхдээ энд бол бид нар илүү ядаж нэг хүн нэмж ороод энд бол илүү үйл ажиллагаанд оролцох ийм бололцоог та бүгдээс хүсэж байна. Ингэх юм бол энэ чиглэлийн дагуу ч гэсэн хийх ажлууд маш их байна гэдгийг бол хэлмээр байна. Тийм учраас энэ хуулиудыг бол бид өнөөдөр Байнгын хороо хүлээж авлаа. Одоо ингээд ажлын хэсгүүд байгуулах чиглэлээр бэлтгэлүүдээ хийгээд ажлын хэсгүүдэд миний хувьд бол бас үргэлжлүүлээд ажиллах ийм хүсэлтэй байгаа. Ингээд энэ хуулиуд дээр бол цаашдаа …/минут дуусав/.

Ш.Раднаасэд: -Болд гишүүнээ санал гэж ойлголоо. Энийг ярьж байгаад анхдугаар хурлаар байгуулагдсан дэд хороонд хоёр гишүүн байгаа. Батзандан гишүүн Пүрэвдорж гишүүн хоёр, тухайн үед бол яг саналыг нь аваад л бүх гишүүдээс тэгээд л оруулсан. Таны хувьд бол албан ёсоор энэ рүү оръё гэдэг санал бол танаас ирээгүй. Би өөрөө санаж байна. Тэгэхээр тэр асуудлыг ярьж болох байх. Энэ дээр бол нэг их үгүй тийм байх ёстой ийм байх ёстой гэсэн тийм ямар нэгэн цааргалах юм байхгүй байгаа. Энийг ярьж байгаад зохицуулж болох байх. Тэгэхдээ ½ гээд тоотой. Дэд хорооны бүрэлдэхүүн 1/2-ээс ихгүй байна гэсэн. Тэгэхээр бол 10 болж болохгүй байгаа. 1 нь гардаг ч юм уу тийм байдлаар зохицуулалт хийхэд бол болохгүй гэх газаргүй юм. Ингээд хэлэлцэх асуудлаа эхэлье. 

Прокурорын тухай хуулийн шинэчилсэн найруулгын төслийн үзэл баримтлал болон холбогдох хуулийн төслүүдийн хэлэлцэх эсэх асуудлыг танилцуулъя. Хууль санаачлагчийн илтгэлийг Хууль зүй дотоод хэргийн сайд Бямбацогт танилцуулна. 

С.Бямбацогт: -Байнгын хорооны дарга эрхэм гишүүд ээ, 1992 онд батлагдсан Үндсэн хуулийн үзэл баримтлал нийгмийн хөгжлийн чиг хандлагад нийцүүлэн Монгол Улсын Их Хурлаас 93 оны 4 сарын 23-ны өдөр прокурорын байгууллагын тухай хуулийг батлан гаргажээ. Эрх зүйн тогтолцооны шинэчлэл нийгмийн харилцааны өөрчлөлттэй холбоотойгоор 2002 онд прокурорын байгууллагын тухай хуулийг шинэчлэн баталж мөрдүүлсэн нь өнөөдрийг хүртэл хүчин төгөлдөр үйлчилж байгаа бөгөөд энэ хугацаанд 8 удаа нэмэлт өөрчлөлт орсон байна. 

Монгол Улсын Засгийн газрын 2016-2020 оны үйл ажиллагааны хөтөлбөрт хуулийн байгууллагуудын үйл ажиллагааг ил тод нээлттэй болгож иргэдэд чирэгдэлгүй ялгаваргүй тэгш шударгаар үйлчлэх эрх зүйн орчинг цогцоор нь бүрдүүлнэ гэж 2017 оны хууль тогтоомжийг боловсронгуй болгох үндсэн чиглэл батлах тухай тогтоолын хавсралтад прокурорын байгууллагын тухай хуулийг шинэчлэн найруулах талаар тусгаж шүүх эрх мэдлийн байгууллагуудын шинэчлэл  нийгмийн харилцаан хувьсал өөрчлөлт эрүүгийн хэрэг зөрчил шалган шийдвэрлэх ажиллагаанд хэрэглэгддэг гол хуулиудын шинэчилсэн найруулгын төслүүдийг Улсын Их Хуралд өргөн мэдүүлсэнтэй холбогдуулан одоо мөрдөгдөж байгаа Прокурорын байгууллагын тухай хуулийг шинэчлэх үзэл баримтлал зохицуулалтыг өөрчлөх зайлшгүй шаардлага тулгарснаас гадна прокурорын байгууллагын тухай хуулийн шинэчилсэн найруулгын төсөл боловсруулах хэрэгцээ шаардлагыг урьдчилан тандан судлах үнэлгээний тайланд зөрчил гэмт хэрэг шалгах, хянан шийдвэрлэх ажиллагаа, ял эдлэх ажиллагаа зэргийг зохицуулсан хуулиудын төсөлтэй нийцүүлэн Прокурорын байгууллагын тухай хуулийн шинэчилсэн найруулгын төсөл боловсруулах хэрэгцээ шаардлагыг дурдсан байна. 

Иймд прокурорын байгууллагын тухай хуульд заасан зарим нэр томьёог оновчтой болгох Улсын Их Хуралд өргөн мэдүүлсэн эрүүгийн хууль тогтоомжийн төслүүдтэй уялдуулах прокурорын байгууллагын харилцааг зохицуулж байгаа хууль тогтоомжийг харьцуулан дүгнэж үйл ажиллагааны хариуцлагатай байдлыг хангах бусад байгууллагатай хамтран ажиллах эрх зүйн үндсийг бий болгох. 

Албан үүргээ биелүүлээгүй тохиолдолд хүлээлгэх хариуцлагын тогтолцоо зэргийг тодорхой зохицуулсан прокурорын тухай хуулийн төслийг шинэчлэн боловсрууллаа. Хуулийн төслийг боловсруулахдаа тус байгууллагын үйл ажиллагаанд мөрдлөг болгох зарчмууд нь хүний эрх эрх чөлөөг хангахад суурилсан. Хэрэгжихүйц байхаар, байгууллагын тогтолцоог хуульд заасан чиг үүргээ хэрэгжүүлэх нөхцөлийг бүрдүүлэхээр түүнчлэн прокурорын зэрэг дэвийг ажилласан жил, албан тушаал, ур чадвараас хамаардаг байхаар шинээр тусгаж туслах прокурор, туслах ажилтан дүүргийн прокурор зэрэг зарим ойлгомжгүй нэр томьёог шинээр тусгахдаа туслах прокурор зөвхөн улсын ерөнхий прокурорын газарт байхаар зохицууллаа. Түүнчлэн Сангийн сайдаас ирүүлсэн Улс орны нийгэм эдийн засгийн нөхцөл байдлыг харгалзан прокурорын үйл ажиллагааны нийгэм эдийн засгийн баталгааг сайжруулахаар тусгасан зохицуулалтыг хасаж одоогийн хүчин төгөлдөр үйлчилж байгаа хуульд заасан түвшинд байхаар тусгалаа. 

Прокурорын тухай хуулийн шинэчилсэн найруулгын төсөл боловсруулсантай холбогдуулан прокурорын байгууллагын тухай хуулийг хүчингүй болгох тухай, Улсын тэмдэгтийн хураамжийн тухай хуульд нэмэлт, өөрчлөлт оруулах тухай хуулийн төслүүдийг тус тус боловсрууллаа. Иймд хуулийн төсөл түүний үзэл баримтлалыг хэлэлцэх эсэхийг шийдвэрлэж өгнө үү. 

Анхаарал тавьсанд баярлалаа. 

Ш.Раднаасэд: -Ажлын хэсэг танилцуулъя. Баясгалан-Хууль зүй, дотоод хэргийн яам, төрийн нарийн бичгийн дарга, Амгаланбаатар-Улсын Ерөнхий прокурорын орлогч, Сайнзориг -Хууль зүй, дотоод хэргийн яам газрын дарга, Бат-Орших-Улсын Ерөнхий прокурорын туслах, Дүн шинжилгээ судалгаа, хяналт шалгалтын хэлтсийн дарга, Гантуяа-Хууль зүй, дотоод хэргийн яамны мэргэжилтэн гэсэн ийм бүрэлдэхүүнтэй байна. Төсөлтэй холбоотой  асуулт асуух гишүүд байна уу. Нямдорж гишүүн асуулт асууя. 

Ц.Нямдорж: -Одоо энэ Үндсэн хуулийн энэ шүүх эрх мэдлийн нөгөө 56 нь яг л хэвээрээ л байгаа шүү дээ нэгдүгээрт. Энэ хүрээнд энэ 94 оны прокурорын хуулийг би санаачилж батлуулж  л байсан юм л даа. Дараа нь 2003 онд байцаан  шийтгэх хуулиудын дараа прокурорын хуулийг дахиад л оруулаад хоёр дахь удаагаа л батлуулсан санаатай юм. Үндсэн хуулийн хүрээнд прокурорт олгогдох бүх эрх, бүх үүрэг, бүх юм одоо энэ мөрдөж байгаа хуулин дотор байгаа. Одоо юуг нь яаж нэмж шинэчлээд байгаа юм. Нэг хоёр, гурав, дөрөв гээд ийм ийм шинэ юм оруулж байна гэдгээ нэг хэлээд өгөөч. Энэ шүүхийн шинэтгэл гэж нэг баахан түйвээлээ шүү дээ. Одоо эргээд хар л даа, яаж шинэчлэгдсэн байна вэ. 30-аад цэцийн дүгнэлт гарлаа. Үндсэн хуулийн заалт зөрчсөн гэж. Тэр шүүхийн хуулиуд чинь, одоо прокурорыг яаж сайжруулах гэж байгаа юм энэ шинэ хууль гэнэ үү юу гэнэ үү. Юу нь болохоо байчихсан юм бэ. Нэгдүгээрт энийг асуумаар байх юм. 

Хоёрдугаарт энэ Болд гишүүний ярьсан сэдэв л дээ. Энэ Хүний эрхийн дэд хороогоо ажиллуул л даа. Дарга нь хэн юм бэ. Энэ аюул болж байхад яагаад чимээгүй зугтаад тойроод байна аа. Энийг л ярьж байх ёстой биш үү. Нөгөө комисс чинь хаачсан юм бэ. Хүний эрхийн комисс гээд төсвөөс цалин авдаг баахан дарга нар байгаа даа. Тэр чинь хаачсан юм бэ. Энэ хуулийнхны завхрал ард түмний нүдэн дээр даажигнаж байхад юугаа хийж суугаад байгаа юм. Яах гэж   Их Хурлын гишүүн болсон юм бэ. Хуулийнхнаас айгаад байгаа юм уу. Хэрэг хийчхээгүй бол эд нараас юунаас нь айдаг юм бэ. Энэ Хүний эрхийн дэд хороо парламентын механизмаа ажиллуул л даа. Шараа болж байна шүү дээ олон улсын парламентын өмнө. Яагаад танайд шүүх хурал хаалттай хийдэг юм. Яагаад гол гэрчээ хуралд оруулдаггүй юм. Яагаад энэ тусгай тагнуулын газар чинь ийм хэрэг шалгадаг юм. Амраахгүй байна шүү дээ. Гадагшаа гараад хэлэх үггүй болж байна шүү дээ. Тэр Болд гишүүнийг нэмж Хүний эрхийн дэд хороо байдаг юм бол энэ өмгөөлөгчгүй болсон юм аа ярь л даа. 

Өнөөдөр Монголд шүүх ч байхгүй боллоо, өмгөөлөгч ч байхгүй боллоо. Энийгээ ярь л даа. Ярих юм бол шоронд аваачиж хийнэ гээд энэ өөдөөс хараад сууж байгаа прокурорын төлөөллийнхөн яриад байна лээ. Амгаланбаатар та нар аваачаад хийгээч. Бат-Оршихоо. Монгол Улсад хүний эрхийн асуудлаар хүн үг хэлж болдоггүй болж байгаа юм бол аваачаад хийгээч дээ намайг жишээ нь. Юу хийгээд суугаад байгаа юм та нар. Тийм учраас би энэ асуудлаа Хууль зүйн Байнгын хороо энийг хараад суугаад байж ерөөсөө болохгүй. Тэгж ярих юм бол Их Хурал ямар ч асуудал хэлэлцэх Үндсэн хуулийн эрхтэй шүү. Энэ гурван сая ард түмнийг төлөөлж бид нар энд сууж байгаа шүү. 

Ш.Раднаасэд: -Бямбацогт сайд. 

С.Бямбацогт: -Би бас танилцуулгадаа товч дурдсан байгаа. Раднаасэд дарга ч бас түрүүн хэлсэн. Энэ Эрүүгийн хууль болон Эрүүгийн байцаан шийтгэх ажиллагааны тухай хууль, шинээр Зөрчлийн хууль, Зөрчил шалган шийдвэрлэх тухай хууль 7 сарын 1-нээс одоо хэрэгжиж эхэлнэ. Үүнтэй холбоотойгоор энэ хуулиудтай нэр томьёог нийцүүлэх энэ хуулиуд дээр орж байгаа бас өөрчлөлтөө бас Прокурорын байгууллагын тухай хуулийг бас уялдуулах ийм шаардлагууд гарч байгаа. Өөрөөр хэлэх юм бол Эрүүгийн хууль, Зөрчлийн хууль тогтоомжийн нэр томьёотой уялдуулах шинэ төрлийн ялын бодлого, шинэ төрлийн ялыг эдлүүлэх шаардлага гарч байгаа. Үүнд хэрэг бүртгэлт мөрдөн байцаалтад прокурорын байгууллага хяналт тавьдаг. Үүнийг бас уялдуулах шаардлага гарч байна. Прокурорын байгууллагаас төрийг төлөөлөх энэ асуудлыг хуулинд бас тодорхой тусгах шаардлага гарсан. 

Мөн одоо олон улсын эрх зүйн туслалцаа үзүүлэх ажлыг прокурорын байгууллагын эрхийг нэмэгдүүлэх иймэрхүү зохицуулалтыг энэ хуулинд суулгаж байгаа. Тэгээд иймэрхүү тодорхой шаардлагуудын улмаас өмнө нь энэ хууль маань Их Хурлаар хэлэлцэгдээд батлагдаад ёсчлогдоогүй байсан, буцаагдсан. Энэ хуулийг бол буцааж зайлшгүй батлах шаардлагатайн улмаас сая энэ өөрчлөлтүүдийг бас оруулж ирж байгаа гэдгийг хэлье. Ажлын хэсэг Баясгалан дарга, Амгаланбаатар прокурор бас нэмээд  хариулъя. 

Ш.Раднаасэд: -Нямдорж гишүүн. 

Ц.Нямдорж: -Яг цоо шинэ юм чинь юу байгаа юм бэ. Хэрэг бүртгэх ажил, хэрэг хяналт чинь байж байгаа. Прокурор, мөрдөн байцаалтын хяналт чинь байж байгаа. Захиргааны хяналт чинь байж байгаа. Ял эдлүүлэх ажиллагааны чинь хяналт байж байгаа. Шүүх хуралд төрийг төлөөлөх эрх чинь байж байгаа. Бүгд л байгаа шүү дээ. Одоо яг юу нь нэмэгдсэн юм бэ. Энэ тав дээр дахиад юу нэмэгдсэн юм бэ. Энийг л надад хэлээд өгөө. Хуулийг шинэчлэхэд бас нэг цоо шинэ юм хэрэгтэй шүү дээ. Бат-Орших хариулах уу, микрофоныг.

Б.Бат-Орших: -Нямдорж гишүүний асуултад хариулъя. Хуулийн төсөл дээр шинээр цөөнгүй хэдэн заалтууд орсон гэдгийг хэлье. Жишээлбэл зарчмаасаа эхлүүлээд одоо бид бас нэмэлт, зохицуулалтуудыг оруулж өгсөн. Нэгдүгээрт энэ хүний эрх, эрх чөлөө, нийтийн эрх ашгийг хамгаалах гэдэг зарчмыг бид бас шинээр тусгалаа. 

Хоёрдугаарт ил тод нээлттэй байх гэсэн ийм зарчим шинээр тусч өгч байгаа. Бүхэлд нь аваад үзэх юм бол бас прокурорын хяналтын үйл ажиллагаатай холбоотой шинээр цөөнгүй зохицуулалтууд орсон. Тухайлбал хяналт тусбүрийн чиглэлээр нь ямар хяналтыг тавих юм бэ, ямар арга хэлбэрээр тавих юм. Ямар бүрэн эрхийг хэрэгжүүлэх юм бэ гэдэг энэ зохицуулалтуудыг тусад нь гаргаж нарийвчилсан байдлаар зохицуулж өглөө. Эдгээр зохицуулалттай холбогдуулаад одоо шүүхэд ... ч гэдэг юм уу энэ ажлуудыг дотор нь эрүү, иргэний гэх мэтээр бас ангилж тодорхойлсон болно. Мөн прокурорын хяналтын чиглэлд бас хэрэгждэг нэг томоохон ажлын нэг нь эрх зүйн харилцан туслалцаа үзүүлэхтэй холбоотой хэм хэмжээнүүд байдаг. Энэ зохицуулалтуудыг бол энэ хуулинд нэлээд тодруулсан гэж ойлгож байгаа. Тодорхой болгож өгсөн. 


Мөн эрх зүйн хэлбэрүүд дээр бас иргэний болон нийтийн эрх ашгийг төлөөлөхтэй холбогдуулан хүсэлт нэхэмжлэл гаргахтай холбогдсон хэлбэрүүдийг нэмж өгсөн байгаа. Мөн прокурорын бүтэц бүрэлдэхүүн дээр ч гэсэн тодорхой өөрчлөлтүүд орж өгсөн. Жишээлбэл бол Ерөнхий прокурорын газарт туслах прокурор байхаар бусад газарт бол ахлах прокурор байхаар мөн энэ зэрэг дэвтэй холбоотой өөрчлөлтүүдийг одоо бол 5 байдаг. Бид энийг бол 8 болгож өргөжүүлсэн байгаа. Мөн гүйцэтгэх ажилтай холбоотой тодорхой бүрэн эрхийн асуудлуудыг Эрүүгийн хэрэг хянан шийдвэрлэх хуультай нийцүүлэх байдлаар зохицуулж өгсөн байгаа. Мөн нөлөөллийн мэдүүлэг гаргахтай холбоотой зохицуулалтууд орж ирсэн өөрөөр хэлбэл шүүх бусад энэ урд нь батлагдсан хуулиудтай нийцүүлэх байдлаар шинээр зохицуулсан хэм хэмжээнүүд нэлээд бий. Баярлалаа.

Ш.Раднаасэд: -Батзандан гишүүн. 

Ж.Батзандан: -Тэгэхээр энэ зөрчлийн хэрэг бүртгэлтийг нэлээд нарийвчилж зохицуулж орж ирж байгаа юм уу даа гэж би харж байна. Зөрлчийн хэрэг бүртгэлт зөрчил хянан шийдвэрлэх ажиллагааны прокурорын хяналт тавих эрхийг зохицуулж оруулж ирсэн байна гэж би харж байгаа. Нийтийн эрх ашгийг хамгаалахыг зарчим болгож оруулж ирсэн гэж. Угаасаа прокурор нь нийтийн эрх ашгийг хамгаалах төлөөлөх үүрэгтэй байгаа. Энэ үүргээ олигтой биелүүлэхгүй байгаа л гэж бид хараад байгаа. Хуучны нэг яллах хэрэг бүртгэлт мөрдөн байцаах үйл ажиллагаанд хяналт тавих, шүүхийн шийдвэр гүйцэтгэлд хяналт тавих гэсэн хуучны нэг уламжлалт чиг үүргүүдээ хэрэгжүүлдэг нийтийн эрх ашгийг хамгаалах чиглэлд бол прокурор дорвитой ажил хийхгүй байгаа. Бид ингэж харж байгаа. Энэ Зоригийн хэргийн асуудал дээр прокурор онцгой байр суурь барьж ажиллаагүйгээс болоод гэм буруугүй хүмүүс хэлсээр шийтгүүлсэн яваа гэж олон түмэн харж байгаа. 

Өөрөөр хэлбэл Зоригийн хэргийг хянан шийдвэрлэх ажиллагаанд бол прокурорын хяналт хангалтгүй байсан. Тагнуулын мөрдөн байцаагчийн дур зоргын үйлдлээр хэрэг тулгаж хүлээлгэсэн ийм явдал гадна талаасаа харагдаад байгаа. Энэ дээр прокурор онцгой анхаармаар байна. Сүүлийн үед прокурорын байгууллага цагдаажсан. Прокурорын удирдах ажилтнуудыг цагдаагийн хүмүүсээр тавьсан. Прокурор цагдаажхаар мөрдөн шалгагч мөрдөн байцаагч нартаа хөтлөгддөг гэж нэг тийм асуудал байдаг. Тийм болоод байна уу үгүй юу. Энэ дээр онцгой анхаар аа. 

Улсын Их Хурлын гишүүн Нямдорж гэдэг хүн энэ асуудлыг зөвхөн ганцаараа яриад байна гэж битгий андуураарай. Хүний эрхийн дэд хорооны гишүүний хувьд, Хууль зүйн байнгын хорооны гишүүний хувьд энэ хэргийг онцгой анхаарч байгаа шүү. Прокурорууд хууль хяналтын байгууллага энэ дээр онцгой анхаараарай. Яг тагнуулын нэг нөхрийн заавраар нэг мафийн бүлэглэлийн захиалгаар Зоригийн хэргийг ялд тулгаж хилсээр хүмүүсийг хэлмэгдүүлж шийтгэсэн хуурамч хэрэг тулгалт хэрэг хүлээлгэж ажиллагааг явуулсан гэдгийг бол бид харж байгаа.  Энэ дээрээ прокурор их хариуцлагатай хандаарай гэж та бүхэндээ хэлмээр байна. Энэ хоёр хууль орж ирж байгаа юм байна. Айхтар концепцын шинэчлэл бол харагдахгүй байна. Гэхдээ Зөрчлийн хууль болон Эрүүгийн хэрэг хянан шийдвэрлэх хууль, Эрүүгийн шинэ хуультай холбогдуулан нэр томьёотой холбоотой  хэдэн өөрчлөлтүүд л явж байгаа юм байна гэж харагдаж байна. Тэгээд энийг нь яаралтай хэлэлцээд шийдээд өгөх нь зөв байх. Шинэ хуулиудтайгаа уялдах учраас. 

Ш.Раднаасэд: -Санал байсан уу Бямбацогт сайд. 

С.Бямбацогт: -Түрүүн бас танилцуулгадаа хэлсэн. Эрүүгийн эрх зүйн шинэтгэл бас нэлээд явагдаж байгаа нэлээд олон хуулиуд Улсын Их Хурал дээр хэлэлцэх эсэх нь шийдэгдээд ингээд хэлэлцэгдээд явж байгаа. Түүнтэй холбоотой салшгүй бас хамт хэрэгжих ёстой хууль прокурорын байгууллагын тухай хууль байгаа. Одоо сая бас таны өөрийн чинь ярьж байгаа прокурор бас төрийг төлөөлөх энэ асуудал бол одоогийн хүчин төгөлдөр хуулинд ганцхан зүйлээр л томьёологдож тодорхойлогдож байгаа. Сая та бас өөрөө хэллээ. Энэ хуулийн 20 дугаар зүйл бол төрийн нийтийн эрх ашгийг хамгаалах гээд томоохон бүлэг орсон байгаа. Үүгээр тухайлах юм бол прокурор төрийн ашиг сонирхол зөрчигдсөн гэж үзвэл төрийн байгууллагын хүсэлтээр нийтийн эрх ашиг зөрчигдсөн гэж үзэх юм бол төрийн байгууллагын хүсэлт эсвэл өөрийн санаачилгаар захиргааны болон иргэний хэрэг шүүхээр хянан шийдвэрлэх ажиллагаанд зохигчоор эсвэл гуравдагч этгээдээр оролцоно гээд. 

Төр нийтийн эрх ашгийг төлөөлөн хамгаалах чиг үүрэгтэй хуулиар олгогдсон бүрэн эрхийнхээ хүрээнд нотлох баримт цуглуулах тодорхой ажиллагаа явуулах иргэн байгууллага албан тушаалтнаас холбогдох баримт мэргэжлийн шинжээчийг гаргуулан авах гэх мэтийн маш тодорхой шүүхэд болон төр нийтийн эрх ашгийг хамгаалах төрийг төлөөлөх чиглэлээр бол маш тодорхой заалтууд суусан байгаа. Тэгээд түрүүн бас хэлсэн тэгээд шаардлагатай учраас л өнөөдрөөс оруулж ирсэн л дээ тодорхой өөрчлөлтүүдийг бол. Мэдээж саяын өөрийн чинь ярьж байгаа Зоригийн хэрэг болон бусад асуудлаар бол өнөөдөр хэрэг бүртгэлт мөрдөн байцаалт шүүн таслах ажиллагаанд Хууль зүйн сайд оролцох эрхгүй. Тийм болохоор энэ дээр бол хариулт өгөх боломжгүй байна. 

Ш.Раднаасэд: -Би хоёр гурван зүйл асууя. Одоо ингээд энэ хууль, шүүхийн байгууллагуудын явуулж байгаа үйл ажиллагааны уялдааны цогц байдлыг нь ингээд харахаар ундуй, сундуй болсон нэг гэр доторх бүх тавилгаа нураагаад хаясан айл шиг л байгаа байхгүй юу. Дээд шүүх нэг тайлбар гаргах ч юм шиг гаргахгүй ч юм шиг. Прокурор энэ хуулиараа болохоор тайлбар гаргуулна л гээд байна. Прокурор нь юманд орох ч юм шиг орохгүй ч юм шиг. Энэ хэрэг шийдэж байгаа нөхцөл байдал юм чинь эв зүй уялдаа зохицолдоо нь алдагдаад хэм хэмнэл нь байхгүй болохоороо л энэ чинь сүүлд нь ийм байдал уруу орж байгаа шүү дээ. Ийм нөхцөл байдалд хүргэж ингэж явсны үрээр өнөөдөр энэ Зоригийн хэрэг ч гэсэн үүний нэг жишээ болно. Одоо энэ хууль шүүхийн байгууллагуудын улс төрөөс хараат байдалд яаж аваачих юм бэ гэж. 

Одоо энэ төсөл дээр бас нэг 50 дугаар зүйл гээд ороод ирсэн байна. Ерөнхийлөгчтэй харилцах харилцаа гээд л. Өөрт хамаарах асуудлаар дүгнэлт гаргаж болно ч гэж байх шиг. Ерөнхийлөгчийн хүсэлтийн дагуу Монгол Улсын Ерөнхий прокурор өөрийн бүрэн эрхэд хамаарах асуудлаар дүгнэлт гаргаж болно ч гэж байх шиг. Энэ бол бичигдсэн харагдаж байгаа хэлбэр шүү дээ. Харагдахгүйгээр удирдуулдаг, захируулдаг ийм байдал уруу явчхаад байна. Энийгээ засаж чадахгүй байгаа учраас өнөөдөр Зоригийн хэрэг бол нэг л асуудал. Өөр мянга мянган Зоригийн хэрэг үүнээс хойш үргэлжилнэ. Одоо энийгээ яаж засах юм бэ. Яаж урагшлуулах юм бэ. 

Зарим Их Хурлын гишүүд ярьж байна Солонгосын прокурор шиг болчих юм сан гэж. Энэ чинь аргаа барсан хүмүүсийн үг байгаа байхгүй юу. Тэгэхээр яг энэ дээр прокурорын хараат бус байдал дээр хэрэг бүртгэлт мөрдөн байцаалтын үйл ажиллагаанд тавигдаж байгаа хяналт энэ хараат бус байдлаа баталгаажуулах талаар ямар зүйл заалт нэмэгдэж орж ирж байгаа юм бэ. Улс төрийн нөлөөнд ордог эсвэл улс төрчийн гар хөл болж тэдний даалгавраар явдаг тэдэнд таалагдаж байж тэнд өндөр дээд албан тушаалд нь очиж суудаг. Тэгээд үүргийг нь биелүүлдэг энийг яаж засах юм бэ. Энэ прокурорын одоо энэ төсөл дээр яг энийгээ зассан яг юу байна вэ. 

Хууль шүүхийн байгууллагад ажиллаж байгаа бүх шүүгч нар прокурорууд энийгээ ярьж л байгаа шүү дээ. Бүгд хоорондоо ярьж байгаа. Ийм дарга ийм Ерөнхийлөгч ийм хүн орж ирээд ингэсэн наадахыг чинь гээд. Энэ хүнээс хамаарсан асуудалдаа биш. Нөлөөлөл нь байгаад байгаа учраас энэ зүй тогтлыг биднээс хасаж чадахгүй. Энийг энэ хуулинд суулгаж байж л засна. Тэгэхээр надад энэ хуулин дээр энэ улс төрөөс хараат бус чинь шударгаар цагаан дээр хараар бичсэн хууль мөрдөөд ажиллах прокурорыг энэ дотор яаж дүрсэлж зурж байгаа юм бэ. Энийг нэг тайлбарлаж өгөөч гэж асуумаар байна. Хэн хариулах вэ. 

Бямбацогт сайд. 

С.Бямбацогт: -Тэр өмнөх хуулиудаас бас өөр өөрчлөгдсөн юу өөрчлөгдсөн бэ гэж түрүүн бас асуугдсан. Тэрэн дээр бас хариулсан. Өмнөх хуулиар ч гэсэн нэмэгдсэн нэг зүйл бол хараат бус, бие даасан байх гээд зарчим орж ирсэн. Энэ хуулийн 7 дугаар зүйл дээр хараат бус бие даасан байх. 7.1 прокурор шийдвэрээ хуульд нийцүүлэн хараат бусаар гаргана. Прокурор шийдвэр гаргах үйл ажиллагаа явуулахад нь хөндлөнгөөс оролцох, нөлөөлөх хууль бус шийдвэр гаргуулахаар дарамт шахалт үзүүлэхийг хориглоно. Прокурорын байгууллагын үйл ажиллагаанд албан тушаалтан хувь хүн хууль бусаар нөлөөлөх хөндлөнгөөс оролцохыг хориглоно гээд энэ зарчим дээр ороод ирсэн байгаа. Мөн бас 56, 57 дугаар зүйлээр прокурорын үйл ажиллагааны баталгаа хараат бус байдлын баталгаа нөлөөллийн мэдүүлэг гаргах гээд бас маш тодорхой заалтуудаар бол хараат бус бие даасан хэн нэгний нөлөөнд автахгүйгээр шийдвэр гаргах бололцоо боломжийг бүрдүүлэхийг зорьж агуулсан байгаа. Энэ дээр манай ажлын хэсэг нэмээд хариулъя. 

Ш.Раднаасэд: -Ажлын хэсэг хэн бэ. Нэгдүгээр микрофон. 


Б.Бат-Орших: -Сая Хууль зүйн сайд нэлээд тодорхой хариулсан байна гэж ойлгож байгаа. Ер нь хараат бус бие даасан байх гэдэг энэ зарчмыг бол тусгаж өгсөн байгаа. 

Хоёрдугаарт тэр төвлөрсөн удирдлагатай байх гэдэг зарчим дотор ч гэсэн прокурор өөрийнхөө хууль ёсны шийдвэрийг хамгаалах тэр хэрвээ тэр шийдвэр нь хууль бус дээд шатны прокурорын шийдвэр хууль бус байвал биелүүлэхгүй байх. Төгсгөлд ард хэсэг дээр нь бол прокурорын мэргэжлийн болон ёс зүйн зөвлөлийн тухай зохицуулалтууд орж ирж байгаа. Өөрийнхөө шийдвэрийг үндэслэлтэй гэж үзэх юм бол мэргэжлийн зөвлөлд асуудал тавьж хянуулах. Тэр дээд шатны прокурорын өгсөн шийдвэр нь өөрөө үндэслэлгүй бол хариуцлага тооцох үндэслэл нь болох гэх мэтийн ийм зохицуулалтууд бол шинээр орж ирсэн байгаа. 

Ш.Раднаасэд: -Бие биеэ хуурсан. Нэг нь асуусан болоод л. Нэг нь тайлбарласан болоод л нэг ингээд яваад байгаа юм л даа. Бид нар яг өнөөдөр бодит зовлонгоо та нар хийх ёстой байхгүй юу. Энэ нөгөө худлаа биш шүү дээ. Хэн нэгэн дарга сайдаас хэн нэгэн ерөнхийлөгчөөс нь үүрэг чиглэл өгөөд л явж байгаа шүү дээ. Ингэж болохгүй ээ. Одоо энийгээ засдаг байя гээд. Гадна дотнын зөндөө л олон туршлагууд байна шүү дээ. Энэ юмнуудаа ерөөсөө харахгүй тэртээ тэргүй энэ хуулин дээр бол мянган хараат бус юм байгаа. Нөлөөллийн мэдүүлэг бүгд худлаа шүү дээ. Энэ бодит байгаа үүссэн нөхцөл байдал чинь ингээд цаашаагаа үргэлжлээд байна. Энийгээ засахгүй бол Монгол Улс явахгүй юм байна гэдгээ бүгд мэдэж байгаа мөртөө ингээд нэг дүр эсгэсэн хэлбэртэй яваад байх чинь болохгүй байна л даа гол нь. Ямар ч байсан Их Хурлын хэлэлцүүлгийн шатанд энэ дээр хатуу байр суурьтай засахын төлөө орно. Орох ёстой гэж Байнгын хорооны гишүүдийг ижил байр суурьтай байгаа болов уу гэж бодож байна. Үг хэлэх гишүүн байна уу. Кноп дараарай Нямдорж гишүүн.

Ц.Нямдорж: - Яах вэ дээ нэг шинэчлэгдсэн гээд байгаа хуулиудыг дагаж энэ хуулиудыг бас хамтад нь авч үзэх ёстой гэдэг байр суурь байгаа нь зөв л дөө. Хэлэлцээд явах юм байгаа биз. Хууль гаргах яах вэ болдог л ажил. Бичиж болно. Гаргаж болно. Хамгийн гол юм чинь хэрэгжилтдээ л байгаа шүү дээ. Хэрэгжүүлдэг хүмүүстээ л байгаа шүү дээ. Одоо мөрдөж байгаа хуулиуд тийм муу хууль биш шүү дээ. Энийг баталгаатай хэлж байна. Өмнөхийг харсан, одоог тооцсон, ирээдүйг харсан. Энэ хоёр гүрний дунд байдаг жижиг улсын зовлонг бодолцсон. Монголын өөрийнх нь онцлогийг харгалзсан ийм хуулиудтай. Энэ хуулиуд нь боломжийн хуулиуд нь байсаар байтал зарчмууд нь хүчинтэй байсаар байтал өнөөдөр энэ хуулийн байгууллагын ажил ер нь юу болж хувирч байна. Асуудал хүндээ байгаа юм. Хуулийг нь биш хүнийг нь л шинэчлэх ёстой. Ийм маягаар цаашаа явахгүй. 2005 онд Үндсэн хуулийн цэц дээр маргаан гараад захиргааны шүүх Засгийн газрын шийдвэртэй холбоотой маргааныг авч үзнэ гэсэн заалттай байсан юм л даа. Тэгээд хоёр хүн Үндсэн хуулийн цэцэд өргөдөл гаргаад Засгийн газрын шийдвэр, Их Хурлын шийдвэрийг шүүх авч үзэхгүй. Энэ бол Үндсэн хуулийн субъектүүд учраас Засгийн газрын шийдвэрийг зөвхөн Их Хурал авч үзнэ. Эсвэл Засгийн газар өөрөө хүчингүй болгоно. Түүнээс давсан асуудлыг цэцэд асуудал байвал байж болно гэсэн ийм дүгнэлт гаргасан тэр нь хүчинтэй байж байгаа байх. 

Өнөөдөр Их Хурал хүлээгээд авсан. Тэгсэн нь сая Эрдэнэтийн 49 дээр захиргааны шүүхэд маргаан гарсан чинь Засгийн газрын төлөөний хүмүүс Үндсэн хуулийн цэцийн ийм шийдвэр гарсан байна гэж хэлээд тэрийгээ үзүүлсээр байтал тэр чинь юу вэ гэж хэлээд шийдвэр гаргаж байна гэж байна шүү дээ, мөн үү. Үндсэн хуулийн цэцийн шийдвэр чинь Үндсэн хуультайгаа тэнцүү эрх зүйн акт байдаг юм. Хууль номын утгаараа. Цэцийн дээр хөх тэнгэр байдаг гэж ярьдаг учир нь тэр. Цэц зөвхөн Үндсэн хуульд захирагдана гэсэн үг Үндсэн хуулийн 62-т байдаг юм. Хууль бол байхгүй цэцэд. Тэгэхэд Монголын өнөөдөр энэ ажил хийж байгаа шүүгч нар. Энийг мэдсээр байгаад дээр нь зүгээр гишиглээд талахлаад гарна шүү дээ. Тэгээд Засгийн газрын шийдвэрийг түдгэлзүүлээд хаясан. Тийм шийдвэр гарахыг нь жишээ нь би тооцож л байсан юм л даа. Тэр ажлын хэсгийн элдэв хэрүүл болж байхад чинь. Шүүгч нь бид нарын гартай, хуулийнхан бид нарын гартай. Шүүх хуулиар асуудлаа шийднэ гээд баахан өвчгөнсөн байхаа. Хэнээр яам ямар шийдвэр гаргуулахаа мэдэж л байсан байгаа байхгүй юу. Тэгээд одоо нэг Зоригийн амь нас хохирсон асуудалтай холбогдуулсан тойрсон яриа. Энэ бол Монгол шүүхгүй болсны, прокуроргүй болсны, өмгөөлөгчгүй болсны, Монгол дур зоргын орон болсны.

Ш.Тэрбишдагва: -Нямдорж гишүүн.


Ц.Нямдорж: -Ийм улс орон болж байгаагийн чинь нотолгоо нь болж л энэ чинь харагдаад байна шүү дээ. Харахад хуультай. Өөр өөрийн ажилтай. Тэгээд эгзэгтэй асуудал шийдэх болохоор бүгдээрээ очоод нийлдэг. Та нар энэ талаараа ярих юм бол бүгдээрэнд чинь шоронд оруулна шүү гээд телевизээр гараад зандаг прокурортой. Ийм улс хаана байна. Шүүхийн шийдвэрийг хүчин төгөлдөр болсон шийдвэрийг мэтгэлцэх зарчмын нэг тал нь болдог прокурор. Яллах баримтыг түүж аваачаад Монгол телевизээр ярина гэж юу байдаг юм бэ Амгаланбаатар аа, Бат-Орших оо. Юу байдаг юм бэ энэ. Тэр Энх-Амгаландаа хэл. Юу болж байна энэ. Ийм ийм юмнууд байгаа учраас ер нь Их Хурал энэ асуудлыг анхаарлаасаа холдуулж …/минут дуусав/.

Ш.Раднаасэд: -Хуулийг хэлэлцэхийг дэмжиж байна. Сая ээн прокурорын байгууллагын хараат бус байдлын талаар Байнгын хороон дарга ч гэсэн ярьж байна. Бид нар одоо оруулж ирээд байгаа ажлын хэсэг уруу яриад юу байх вэ дээ. Үндсэн хуулийн томиолгооных нь асуудлыг өөрчлөхгүйгээр улс төрөөс хараат бус болох тухай асуудал бол тэгээд л яг урдын байдал давтагдаад л явна шүү дээ. Одоо Үндсэн хуулинд өөрчлөлт оруулах асуудал дээр ард нийтийн санал асуулга энэ тэр дээр энэ асуудлыг тусад нь тэр томилгооны засаглал гэдэг тэр байдал уруугаа бие даасан байдлыг нь хангахгүй бол энд орж ирсэн орлогч прокурор энэ ажлын хэсгийнхэн энэ хараат бус байдлыг хангах тал дээр тийм дорвитой юу бол хийж чадахгүй шүү дээ. Өөрөөр хэлбэл Үндсэн хуулин өнөөдөр прокурорын байгууллагын бүтэц тогтолцоо хаанаас бүрэлдэж ургаж байгаа вэ. Тэр тал дээрээ хараат бус байх тэр зохицуулалтыг Үндсэн хуулин дээр өөрчлөх талын тийм зүйлийг санаачлах цаг болсон байх гэж бодож байна. 

Хоёрдугаарт нь энэ Зөрчил шалган шийдвэрлэх тухай хууль Эрүүгийн хэрэг шалган шийдвэрлэх тухай хуулин дээр энэ прокуророоын байгуулалынн хариужцаж байгаа чиг үүргийг нэлээд нарийвчилсан. Тийм учраас энийг дагалдаад энэ Прокурорын байгууллагын тухай хуулинд бас тодорхой шинэчилж орж ирж байгаа зүйлүүд байгаа. Тухайлах юм бол зөрчил шалган шийдюэрлэх ажиллагаанд Монгол Улсад үйлдэгдэж байгаа шалгагдаж байгаа 1 сая 300, 400 мянган зөрчлийн хэрэг бүртгэлтийн дугаарлалт нь прокурортоо хадгалдагдаад зөрчил нэг бүрийг шалган шийдвэрлэх процессын ажиллагааны манаач нь нь өөрөө прокурорын байгууллага байхаар ийм эрх зүйн шинэтгэл хийж байгаа. Үүнтэй холбоотойгоор бас прокурорын байгууллагын бүтэц бүрэлдэхүүнд ч гэсэн өөрчлөлт орох байх гэж бодож байгаа. 


Гуравдугаарт нь энэ дөрвөн хуулийн ажил нэлээд удаашралтай байна гээд бас Байнгын хороон дарга ярьж байна. Энэ Байнгын хороон дарга та өөрөө бас нэг бүтэн дөрвүүлэнг нь уншаад үзээрэй. Бид нар ээн цагаан сараас хойш өдөр бүр шахам сууж байгаа шүү. Энийг хооронд нь энэ хуулиудын уялдааг холбоог хангах гээд бас хирэндээ л ажиллаад байгаа. Ажлын хэсгийн цаашдаа байгуулахдаа ажлын хэсэгт огт ирээгүй хоёр гурван хүмүүс байгаа шүү дээ. Ийм ажлын хэсэгт оролцдоггүй гишүүдээр бас ажлын хэсгийг бүрдүүлэх дэмий юм байна гэж хэлье. Ийм зүйл байна. 


Ш.Раднаасэд: -Батзандан гишүүн. 


Ж.Батзандан: -Прокурорын тухай хууль шинэчилсэн найруулгаар орж ирж байна. Гэхдээ нэг их айхтар ч том өөрчлөлт алга даа. 51-ээс дээш хувь бол шинэчилсэн найруулга гэж бид ярьдаг. Нэмэлт, өөрчлөлтийн түвшний юм байгаа юм уу гэж харагдаад байх юм. Шинэчилсэн найруулга гэхээр арай л биш юм шиг санагдаж байна. Явцын дундаа харъя. Одоо бидэнд  энэ прокурорын салбарт хууль зүйн салбарт үүсээд байгаа хамгийн проблейм бол прокурор нь прокурор шиг байж чадахгүй болчихсон. Прокурор нь цагдаа шиг болсон явдалд л асуудал байна гэж би хараад байгаа юм. Сүүлийн одоо хэргүүд шийдвэрлэж байгаа байдлыг харахаар. Боловсон хүчний тогтолцоогооо харахаар прокурорын удирдлагуудаар дандаа цагдаагийн хүмүүсий аваачаад тавьсан. Би тэгээд одоо энэ нэг прокурорын шинэ удирдлагуудыг одоо прокурор шиг болвол яасан юм бэ л гэж гуймаар байна. Шинэ прокурорт очиж хэл прокурор болж өгөөч гэж. 


Прокурор хяналтаа тавьж чадахгүй байна. Хуучин цагт прокурорын тусгай хяналт ерөнхий хяналт гэж ямар хүчтэй юм байсан бэ. Одоо мөрдөн байцаагчдаа хөтлөгддөг, тагнуулын АТГ-гийн хэдэн мөрдөн байцаагчийн үгээр явдаг хэдэн прокуроруудтай л боллоо хараад байхад. Зоригийн хэрэг дээр бол үнэхээр ичгэвтэр дээ манай прокурорууд. Тагнуулын нэг эргүү солиотой нь мэдэгдэхгүй нэг мөрдөн байцаагчийн үгээр яваад дүгнэлтээ гаргаад л явсан байна лээ шүү дээ. Болиоч прокурорууд аа. Би энэ гэр бүлээс прокурорын байгууллагын гэр бүлээс гарсан хүн. Ийм прокурор Монгол Улсад байсныг би ерөөсөө санахгүй байна. Ичих хэрэгтэй. Монголын прокурорууд одоо ичих хэрэгтэй. Миний аав прокурор байсан. 


Монголын прокурор ийм байгаагүй юм. Зохиомол хэрэг, хэлмэгдүүлэлт, 37 он тагнуул явуулж байхад тэрийг нь прокурорууд хараад чимээгүй сууж байдаг ийм байж болохгүй. Прокурор шинэчлэлээ хий. Прокурорууд нь прокурор шиг бол. Цагдаад ажиллаж байсан хүмүүсий прокурорыг тавьснаас хойш прокурор прокурор шиг биш цагдаа шиг болсон байна. Энэ дээрээ онцгой анхаараа. Та нарын оруулж ирж байгаа энэ прокурорын шинэчилсэн найруулгын энэ хуулиуд том реформын шинжтэй ямар ч зүйл заалт алга. Зүгээр нэр томьёо ганц хоёр зарчим. Прокурорыг хараат бус болгохын тулд зарчимд нь хараат бус гэдэг үг оруулж ирж байгаа юм гэж ярьж байна. Угаасаа л хараат бус байх ёстой шүү дээ. Өнөөдрийг хүртэл аль эсвэл хараат байсан гэдгээ та нар хэлж байгаа юм уу. Би бол үнэхээр харамсалтай байна. 


Энэ хуулинд ганц хоёр заалт оруулснаар прокурор сайжирна гэж би бодохгүй байна. Яг юу болохгүй байгаа юм бэ прокурорт. Энийгээ одоо Хууль зүйн байнгын хороон дээрээ манай прокурорууд ил тод ярь. Юу болохгүй болсон юм бэ. Хууль зүйн байнгын хороо бол хууль зүйн салбарын үйл ажиллагааны өмнө хариуцлага хүлээдэг Байнгын хороо. Одоо хэл юу нь болохгүй болсон юм бэ. Улс төрийн дарамт шахалт тийм их байгаа бол одоо бид нарт хэл. Тэр дарамтлаад байгаа улс төрчтэй чинь бид тэмцье улс төрийн аргаар. 


Би бол ичиж байна Монголын прокуроруудаас. Зоригийн хэргийг зохиомол хэргийг харсаар байж явуулж байгаа прокурор шүүхээс би ичиж байгаа гэдгээ хэлье. Ганц хоёрхон улс төрчийн захиалгаар хийж байгаа та нар энийгээ боль. 


Ш.Раднаасэд: -Системийн хэм нь алдагдахаар Вотсван, Босни шүүхээ бүгдийг нь ажлаас нь чөлөөлж байгаад дандаа шинэ хүн авсан. Гаалийн байгууллагаа бүтнээр нь чөлөөлөөд дандаа шинэ хүн авсан ийм дэлхийн том жишээнүүд их байгаа шүү дээ. Үг хэлж дууслаа. 


Санал хураалт явуулъя. Прокурорын тухай хуулийн шинэчилсэн найруулгын төслийн үзэл баримтлал болон хамт өргөн мэдүүлсэн бусад хуулийн төслийг чуулганы нэгдсэн хуралдаанаар хэлэлцүүлэх нь зүйтэй гэсэн томьёоллоор санал хураая. Санал хураалт. 100 хувиар санал дэмжигдлээ. 


Би чинь ажлын хэсэг байгуулах ёстой тийм үү. Мөнхбаатар гишүүн. Ахлаад явах уу. Одоо наадахыг чинь зөрчил, эрүү хооронд нь уях ёстой. Эрүү ЭБШ-ийг уях ёстой гээд. Ажлын хэсгүүд чинь ажлууд нь явахгүй байгаа. Цуглархаараа явахгүй байна. Мөнхбаатар гишүүнээр ахлуулъя. Бүрэлдэхүүндээ ямар хүн оруулах гишүүдийнхээ саналыг сонсож явж байгаад ороод яах хэрэгтэй байна. Байцаан шийтгэх хуультай уялдах ёстой. Прокурорын хяналт. Тэгэхээр энийгээ бас бэлтгэл ажлаа хангаад явж байх нь зүйтэй байх. Чуулганы нэгдсэн хуралдаанд Байнгын хорооны санал, дүгнэлтийг Мөнхбаатар гишүүн танилцуулъя. 


Дараагийн асуудалд оръё. Шүүхийн шийдвэр гүйцэтгэх тухай хуулийн шинэчилсэн найруулгын үзэл баримтлал болон холбогдох бусад хуулийн төслийн хэлэлцэх эсэх. 

Хууль санаачлагчийн илтгэлийг Хууль зүйн дотоод хэргийн сайд Бямбацогт танилцуулна. 


С.Бямбацогт: -Байнгын хорон дарга эрхэм гишүүд ээ, 


Хууль зүй, дотоод хэргийн яамнаас Монгол Улсын Их Хуралд 2017 оны 4 дүгээр сарын 12-ны өдөр өргөн барьсан шүүхийн шийдвэр гүйцэтгэх тухай хуулийн шинэчилсэн найруулгын төслийг хэлэлцүүлэхээр танилцуулж байна. Монгол Улсын нэрийн өмнөөс гаргасан хуулийн хүчин төгөлдөр шүүхийн шийдвэрийг иргэн хуулийн этгээд заавал биелүүлэх үүрэгтэй бөгөөд сайн дураар биелүүлээгүй тохиолдолд тусгайлсан чиг үүрэг бүхий төрийн байгууллага хуульд заасан үндэслэл журмын дагуу албадан гүйцэтгэдэг. Иргэнд учирсан эд хөрөнгийн болон эдийн бус хохирлыг бүрэн нөхөн төлүүлэх зөрчигдсөн эрхийг сэргээн эдлүүлэх нь гэмт этгээдийг олж илрүүлэн шийдэхээс дутуугүй ач холбогдолтой юм. 2002 оноос хойших хугацаанд иргэний хэргийн талаарх Шүүхийн шийдвэрийн үндэслэн олгосон гүйцэтгэх баримт бичиг дунджаар нийт гүйцэтгэх баримт бичгийн 70 гаруй хувийг эзэлж байгаа бөгөөд тэдгээрийн бодит гүйцэтгэл оноос он дамжин 50 орчим хувьтай байсаар байгаа шүүхийн шийдвэр гүйцэтгэх тухай хуульд заасан зорилтын хэрэгжилт хангалтгүй илтгэж байна. 


Түүнчлэн эрүүгийн хуульд заасан тодорхой албан тушаал эрхлэх үйл ажиллагаа явуулах эрхийг хасах албадан ажил хийлгэх зэрэг ялын хэрэгжилт хангалтгүй байгаа нь Эрүүгийн хуулийн 90.1-д заасан эрүүгийн хариуцлага гарцаагүй байх зарчмыг хэрэгжүүлэхэд сөргөөр нөлөөлж байна. Монгол Улсын Их Хурлын 2016 оны 45 дугаар тогтоолоор батлагдсан Монгол Улсын Засгийн газрын 2016-2020 оны үйл ажиллагааны хөтөлбөрийн 5.4.1-д хуулийн байгууллагуудын үйл ажиллагааг ил тод нээлттэй болгож иргэдэд чирэгдэлгүй ялгаваргүй тэгш шударгаар үйлчлэх эрх зүйн орчинг цогцоор нь бүрдүүлнэ гэж 5.4.10-т хорих ангийн төрөл дэглэмийг нээлттэй хаалттай тогтолцоонд бүрэн шилжүүлэх цагдан хорих байрны нөхцөлийг хүний жам ёсны эрхэд нийцүүлэх. Ял эдлэх ажиллагаанд цахим болон телекамерын хяналтын системийг нэвтрүүлэх. Ялтныг хөдөлмөрт бүрэн хамруулах, иргэний хэргийн талаарх шүүхийн шийдвэрийн гүйцэтгэлийн ажил зарим үйл ажиллагааг онлайн хэлбэрт шилжүүлэх замаар шүүхийн шийдвэр гүйцэтгэх ажиллагаан шинтгэнэ гэж заасан. 


Түүнчлэн Монгол Улсын Засгийн газрын 2012 оны 193 дугаар тогтоолоор хорих ангийн төрөл дэглэмийг нээлттэй болон хаалттай тогтолцоонд шилжүүлэх хөтөлбөр түүнийг хэрэгжүүлэх төлөвлөгөө баталсан. Дээр дурдсан зорилтыг хэрэгжүүлэх хүрээнд батлагдсан 2017 оны 7 дугаар сарын 1-ний өдрөөс хүчин төгөлдөр мөрдөгдөж эхлэх. Эрүүгийн хууль, Зөрчлийн тухай хуульд ял шийтгэлийн төрөл хэлбэрийг шинээр тодорхойлж хорих ялыг нээлттэй, хаалттай хорих байгууллагад өсвөр насны хүнд оногдуулсан хорих ялыг сургалтын хүмүүжлийн тусгай байгууллага тус тус эдлүүлэх, хуулийн этгээдэд эрүүгийн хариуцлага хүлээлгэх, шийтгэл оногдуулахаар тусгаж ял шийтгэл албадлагын арга хэмжээний төрлийг шинээр тодорхойлсон нь дээр дурдсан ял шийтгэл оногдуулсан шийдвэрийг гүйцэтгэх, хяналт тавих ажиллагааг шинээр журамлах зорилгоор шүүхийн шийдвэр гүйцэтгэх тухай хуулийн шинэчилсэн найруулгын төслийг боловсрууллаа. 


Иймд хуулийн төсөл, түүний үзэл баримтлалыг хэлэлцэх эсэхийг шийдвэрлэж өгнө үү. 


Анхаарал тавьсанд баярлалаа. 

Ш.Раднаасэд: -Бямбацогт сайдад баярлалаа. Албан тушаалтнуудыг танилцуулж ажлын хэсэг Баясгалан-Хууль зүй, дотод хэргийн төрийн нарийн бичгийн дарга, Сайнзориг -мөн яамны газрын дарга, Амгаланбаяр-Шүүхийн шийдвэр гүйцэтгэх ерөнхий газрын дарга, Туулхүү-Шүүхийн шийдвэр гүйцэтгэх ерөнхий газрын дэд дарга, Жавхлан- Хууль зүй, дотод хэргийн яам ахлах мэргэжилтэн, Мөнхжаргал-Шийдвэр гүйцэтгэлийн газрын Тасгийн дарга ийм хүмүүс байна. 

Төсөлтэй холбогдуулан асуух асуулттай гишүүд байна уу. Болд гишүүн.

Л.Болд: -Түрүүн Их Хурлаас энэ хуулийг боловсруулж баталж гаргахад ажлын хэсгийг ахалж байсан юм. Тэгээд одоо энэ хууль ингээд эргэн татагдаад хэлмэгдсэн таван хуулийн нэг л дээ. Тэгээд одоо эргээд өргөн баригдаж байна. Тэгээд одоо ялгааг нь л асуумаар байгаа юм л даа. Одоо яг ингээд ард түмнээ харж байгаад ийм ийм хууль батлагдсан. Бид ийм зүйлийг сайжрууллаа гээд. Энийгээ тэгээд бодитой хармаар байна. Энэ бүх хуулиудаа ээлжлээд ингээд өргөн бариад байна. Одоо ингээд түрүүчээс нь бид ажлын хэсэгт нь ороод ажиллаад харьцаануудыг нь үзээд зарим хуулин дээр манай намын бүлгийн юу ч гэсэн мэргэжилтнүүдийн яриа дүгнэлтүүдийг сонсоод завсарлага аваад ингээд дахин дахин энэ асуудлуудыг зөв гаргах тал дээр нь бид мэрийж байгаа л даа. Үнэхээр ноцтой ноцтой маш том ухралтууд бол орж ирээд байгаа юм л даа. Нэг жишээ хэлэхэд дөнгөж өчигдөрхөн бидний ярьсан тэр зөрчлийн хууль дээр бол бүх л бүтэн концепц  нь өөрөө эрүүгийнхэнд тустай зөрчил гэдэг бол энэ бүх захиргааны хариуцлагыг нэгтгэсэн ийм хууль гаргана гэхэд л дахиад баривчилна. 

Тэгээд шүүх шийдвэр гаргана. Эргээд жижиг гэмт хэргийн хууль болж хувирсан байна. Ингээд ийм концепцийн будлианыг бий болгоод одоо тэгвэл дахиад энэ хуулийг яаж гаргах вэ. Тийм мухардалд ороод байна. Тэгээд муйхарлаад байгаа байхгүй юу. Ер нь тэгээд Бямбацогт сайдын үед бол үнэхээр хууль эрх зүйн салбарт маш олон хийгдэж байгаа ухралтууд өөрөө бол нийгэмд маш их тийм хар сүүдэр дагуулах гээд байна шүү. Саяхан би одоо хил дээр очсон. Тэгээд тухайн үед бид нар хууль ярьж байгаад хилийн тухай хууль яриад тэр нь харьяатын байууллагын үүрэг ролийг нь багасгаад тэгээд хилийн хяналт шалгалтыг хилийн цэрэгт цэргийн байгуулагад өгөөд энэ чинь бурууднаа. Энүүгээр чинь бид явсан юм. Энэ болохгүй л гээд байсан. Зүтгэсээр байгаад харьяатынхан чинь одоо эмэгтэй хүмүүс байдаг юм. Юмаа шалгаж чаддаггүй ингээд янз бүрийн юм ойлгомжгүй тайлбарууд хэлээд л ингээд өнөөдөр тэр хууль гараад хэрэгжээд явж байгаа. 

Та нар Буянт-Ухаад буугаад л үз. Одоо зүгээр нэг ялгаа нь дахиад нэг эмэгтэй цэргийн албан хаагч тэнд зогсож л байгаа байхгүй юу. Ямар үүрэгтэй юм бүү мэд, яах гээд байхаа юм бүү мэд. Тэр хуулийн үр дүн. Алтанбулгаар гарсан хоёр эгнээ үүсгэж байна. Тэгээд нөгөө нэг хуучин чинь тэгээд хилээ л манадаг. Тэгээд машинууд ороод гааль хил гаалиар ордог. Монголын хил бол ямар ч хүнд сурталгүй. Маш тийм зөв тогтолцоо байсан байхгүй юу. Одоо визгүй болсон тэр чинь бол бид нарын том ажлын амжилт шүү дээ. Ингээд иргэд бол нааш цаашаа харьцаад бид бол уламжлалт хөрштэйгөө улам харилцаагаа хөгжүүлээд энэ чинь маш зөв явж байгаа байхгүй юу. 

Тэгтэл одоо манай тал дээр хүнд суртал үүсэж байна. Нэг юугаар шууд сигналаад гараад явчихдаг. Тэр нь юу вэ гэхээр Улаанбаатар төмөр замын төлөөлөгч тусгай хүн гэнэ. Энэ талд нь иргэдтэй хамт би очерлолоо. Тэр цэргүүдийнх нь хүнд сурталтай. Тэр наашаа харж өгөхгүй. Тэгээд хачин тийм хойрго тэд нарын үүрэг биш байхгүй юу. Тэр чинь эх орноо хамгаалах байлцах ёстой улсууд чинь аваачаад хилийн шалган гаргадаг хариуцуулсан тэгээд нөгөөдүүл нь яах вэ дарга нар тушаал өгөөд хэдэн машин гарга гэхээс нааш хүлээдэггүй юм уу. Би тэр ахлагчийг нь дуудаж уулзсан. Одоо ингээд хууль ийм болсон юм гэж байна. Би хувцсаа сольсон ийм нөхцөл үүссэн. Ийм ухралтууд гараад байгаа юм. Энэ чинь иргэдэд маш хохиролтой байна шүү дээ Бямбацогт сайдаа. Ядаж та нар ийм хүнд суртал гаргахгүй гэж тохирсон шүү дээ. Иргэдээ ингэж дарга цэргээр нь хуваахгүй гэж тохирсон шүү дээ. Яг иймэрхүү ухралт гарах вэ гэдгээс маш санаа зовж байгаа байхгүй юу. Та нэг яг ойлгомжтой тайлбарууд өгөөч. Энэ хуулинд ямар өөрчлөлтүүд ороод байна. Ямар ямар асуудлууд ухраад байна. 

Ш.Раднаасэд: - Бямбацогт сайд. 

С.Бямбацогт: -Өнгөрсөн 7 хоногт буюу 4 сарын 12-нд энэ хуулийг Монгол Улсын Их Хуралд Засгийн газар өргөн барьсан байгаа. Хууль тогтоомжийн тухай хуулийн дагуу хуулийн иж бүрдлийг Улсын Их Хурлын Тамгын газар хянаад хоног орчмын хугацаанд. Тэгээд өнөөдөр чуулганаар хэлэлцүүлж байна. Их Хурлын гишүүдэд бас өнөөдөр тараагдсан байх. Тийм болохоор та бас хуулиа хараагүй уншаагүй болохоор бас ухарсан гэж тааж ярих нь зохимжгүй байх. Та уншаарай. Уншчих юм бол ялангуяа ажлын хэсэг ахалж ажилласан хүний хувьд бол маш их ялгаатай. Танаас 200 хувийн ялгаатай тийм үү, таны ажлын хэсэг ахалж байсан хууль 150 зүйл заалттай байсан бол одоо 300 зүйл заалттай болсон байгаа. 

Таны ажлын хэсэг ахлаж батуулсан хууль зөвхөн эрүүгийн хэрэгтэй холбоотой асуудлыг зохицуулах тэр ял эдлүүлэх шүүхийн шийдвэр хэрэгжүүлэх асуудлыг зохицуулсан байсан бол одоо наад хуулинд чинь иргэний болон захиргааны хэргийг, зөрчлийг шийдвэрлэх талаар шүүхийн шийдвэрийг гүйцэтгэх талаар тодорхой заалтууд орсон байгаа. Гэх мэтийн хэлэх юм бол олон тодорхой заалтууд байгаа. Манай ажлын хэсэг хариулаад өгчих. Тэгээд энэ дээр та бүхэн Болд гишүүн та бас ушаад судлаад өмнө нь ажлын хэсгийг нь ахлаад ажиллаж байсан юм чинь одоо энэ хуулийн ажлын хэсгийг ахлаад хэрвээ учир дутагдалтай заалтууд байх юм бол өөр сайжруулаад явахыг бас танаас хүсье.  Хамгийн гол нь бас хэлэлцэх эсэхийг нь шийдсэний дараа уншаад судлахаар бас ялгаа зөрчлүүд нь харагдах байх. 

Тэр хилийн цэрэгт одоо хилийн тухай хууль батлагдсан гадаадын хэргийн харьяатын байгууллагаас тэр боомтын асуудлыг хилийн цэрэг уруу шилжүүлсэнтэй холбоотой асуудлууд ярьж байна. Үнэхээр тийм гарч байгаа хуулийг хэрэгжүүлэх дээр гарч байгаа тийм нугалаа зөрчил дутагдал байдаг бол анхааръя. Хариуцлага алдсан асуудал дээр нь хариуцлага тооцъё. Гэхдээ өмнө нь бол гадаадын хэргийн харьяатын үйл ажиллагаа, боомтын үйл ажиллагаа зохицуулдаг байхад Монгол Улсын 40 гаруй боомт үндсэндээ онгорхой цоорхой болсон байсан. 

Одоо хилийн цэрэг хариуцдаг болсноороо асуудалгүй болсон. Тэгээд тийм болохоор энэ ялгаануудыг бас тэгж юм бүрийг харлуулж юм бүрийг гуйвуулж ярих хэрэггүй байх гэдгийг танд хэлье. Тэгээд танаас яг хууль, хилийн тухай хууль хэрэгжиж эхэлсэнтэй холбоотойгоор асуудлууд ямар түвшинд явж байгаа талаар танилцуулга мэдээллийг бас хүргүүлье. Ажлын хэсэг нэмээд хариулъя. Ямар заалт юу юу нь өөрчлөгдсөнийг. 

Ш.Раднаасэд: -Микрофон 4. 

Г.Баясгалан: -Болд гишүүний асуултад тодруулж хариулъя. Энэ хуулийн төсөл бол үндсэндээ түрүүн бас сайд хэллээ. Өмнөхөөс хоёр дахин томорсон байгаа. Тэгээд энэ шалтгаан нь бол үндсэндээ Шүүхийн шийдвэр гүйцэтгэх ажиллагааны үндэслэл журмыг бол нэлээд дэлгэрүүлж тусгасан юм. Ялангуяа иргэний хэрэг шийдвэр гүйцэтгэх ажиллагааны журам бол хуучин зарим нэг шүүхийн шийдвэр гүйцэтгэх байгууллагын баталсан дүрэм журам юм уу эсвэл бүр одоо шийдвэр гүйцэтгэгчийн дур зоргын шинжтэй байсан бүх зүйлүүдийг бол энд нэг бүрчлэн үйл ажиллагааг нь ингэж тусгасан байгаа. Тэр утгаараа бол Шүүхий н шийдвэр гүйцэтгэх тухай хууль бол байгууллагын тухай хууль биш процесс үйл ажиллагааны тухай хууль болсон гэж хэлмээр байна. Тийм учраас саяын хэлж байгаа 300-аад зүйлийн бол үндсэндээ 90 хувь нь яг одоо тухайн шийдвэр гүйцэтгэх ажиллагааны процессыг журамласан байгаа. Тэр утгаараа бас энэ хууль маань харьцангуй томорсон гэдгийг хэлмээр байна. 

Иргэний хэргийн шүүхийн шийдвэрийг гүйцэтгэх ажиллагааны хувьд бол шийдвэр гүйцэтгэх ажиллагааны харьяалал шаардлага түдгэлзүүлэх дуусгавар болгох үндэслэл, гүйцэтгэх баримт бичгийг буцаах, гүйцэтгэлийг баталгаажуулах, шүүхийн шийдвэр гүйцэтгэх ажиллаагааны явцад хүний эрхэд халдах тэр үйл ажиллагааны дүрэм журмыг тодруулах гээд ингээд үндсэндээ энийг бол урдахаас бол үндсэндээ бүх дүрэм журам бол аль нэг байгууллагын энийг дагасан дүрэм, журмаар биш зөвхөн хуулиар зохицуулагдахаар энэ хуульчлагдаж байгаа гэдгийг тодруулж хэлмээр байна. Захиргааны хэргийн шүүхийн шийдвэр гүйцэтгэх ажиллагаа огт хуульчлагдаагүй байсныг бол шинээр хуульчилж тусгай бүлэг болгож оруулсан байгаа. Эрүүгийн хэргийн шийдвэр гүйцэтгэх ажиллагаа бол бүхэлдээ шинэчлэгдсэн. Зүгээр үүний шалтгаан бол Эрүүгийн хууль шинэчлэгдээд эрүүгийн хуулинд ялын шинэ төрлүүд хуульчлагдсантай холбогдуулаад тухайн шинэ ялыг эдлүүлэх нөхцөл журмыг бол хуульчилсан байгаа. Мөн хорих байгууллагын тогтолцоонд бол зарчмын шинжтэй өөрчлөлт оруулж байгааг бас та мэдэж байгаа байх. Тэгээд үүнтэй холбоотой зохицуулалтуудыг бол зохицуулсан. 

Энэ бол зөвхөн хуулиар зохицуулагдах ёстой харилцаа учраас энэ бүх холбогдох зохицуулалтыг ямар нэгэн хийдэлгүйгээр зохицуулахаар ингэж оролдож энэ зохицуулалтуудыг оруулсан байгаа. Зөрчлийн бас хариуцлага, зөрчилтэй холбоотой шүүхийн шийдвэр гүйцэтгэх ажиллагаа бол нэлээд дэлгэр тусаж байгаа. Яагаад гэвэл энэ маань бас Зөрчлийн тухай хууль болон зөрчил шалган шийдвэрлэх хуулиар бол холбогдох дүрэм журмууд шинэчлэгдэж байгаа. Мөн шүүхийн шийдвэр гүйцэтгэх байгууллагын алба хаагчийн эрх зүйн баталгаа мөн шүүхийн шийдвэр гүйцэтгэх байгууллагын тогтолцоон дээр бас зарчмын шинжтэй өөрчлөлтүүд орж байгаа гэдгийг хэлмээр байна. Үндсэндээ ингээд энд бол хууль бол бүхэлдээ нэлээд өөрчлөгдсөн ийм хуулийн төсөл болсон гэж хэлмээр байна. Үндсэндээ бол зохион байгуулалтын гэхээсээ илүү үйл ажиллагааны хууль болсон гэдгийг онцолж хэлье. 

Ш.Раднаасэд: -Батзандан гишүүн горимын санал хэлнэ. 

Ж.Батзандан: -Шүүхийн шийдвэр гүйцэтгэх тухай хуулийн шинэчилсэн найруулгын төслийг 4 сарын 18-ны өдөр Их Хурлын даргад өргөн мэдүүлсэн байгаа. Өөрөөр хэлбэл өчигдөр хуулийн төслийг өнөөдөр Байнгын хорооны гишүүдэд Их Хурлын гишүүний гар дээр яг одоо цагийн өмнө бидний гар дээр ирлээ. Ардчилсан намын бүлэг энэ асуудлаар хуралдаж дүгнэлтээ гаргах боломж цаг хугацааны боломж бидэнд байсангүй ээ. Энэ бол Шүүхийн шийдвэр гүйцэтгэх тухай хууль бол хүний эрхтэй холбоотой маш чухал хууль. Тийм учраас бас 5 хүрэл хоногийн хугацааны завсарлага өгөөч гэж Байнгын хорооны даргаас хүсэж байна. 

Прокурорын хууль дээр бол явуулъя. Өөрчлөлт нь бага юм байна. Энийг нь бол явуулъя. Шүүхийн шийдвэр дээр харъя. Нухацтай хандъя гэж бодож байгаагаа илэрхийлье. 

Ш.Раднаасэд: -Ирэх долоо хоногийн хоёр дахь өдөр хүртэл. Юутайгаа цуг хэлэлцээд явъя. Завсарлага авлаа Ардчилсан намын бүлэг. 

ДУУНЫ БИЧЛЭГЭЭС 

БУУЛГАСАН                                               П.МЯДАГМАА

